
Shri Ganapati Stotram Gitipurvam

શ્રીગણપતિસ્તોત્રમ્ ગીતિપૂર્વમ્

સુમુખ પ્રથમ સ્વનામગાયકપાલક સેવકમઙ્ગલકારક  ।
કામસુપૂરક મઙ્ગલકારક , ત્રાહિ વિનાયક ભાવિકતારક॥ ૧॥
સિન્દૂરલેપક મોદકભક્ષક, દુર્જનશિક્ષક નિજજનવીક્ષક ।
અઙ્કુશધારક જગદુદ્ધારક, લોકવિધારક સંહારકારક॥ ૨॥
અશેષકારક શક્તિવિધારક, મૂષકવાહક સુરદરદાહક ।
કલૌ સુતારક ત્વં હિ વિનાયક, પાલક સેવકમખિલાકહારક॥ ૩॥
કરુણારસસમ્પૂર્ણકટાક્ષામલવીક્ષણૈઃ ।
યોઽનુગૃહ્ણાતિ ભક્તાન્સ પ્રસન્નઃ સુમુખઃ સ્મૃતઃ॥ ૪॥
યે પરિત્યજ્ય વિહિતં નિષિદ્ધં પ્રચરન્તિ તે ।
વક્રાસ્તાનતુણ્ડત્યેષ વક્રતુણ્ડઃ પ્રકીર્તિતઃ  ॥ ૫॥
પ્રથમં મઙ્ગલાયૈવ  ગણેશઃ સ્મર્યતે બુધૈઃ ।
સર્વદેવાર્ચિતત્વાત્સ   ગણેશઃ પ્રથમઃ સ્મૃતઃ॥ ૬॥
સ્મરણાન્નિજભક્તાનાં સર્વવિઘ્નાન્નિવાર્ય યઃ ।
કામાન્ પૂરયતિ ક્ષિપ્રં ગણેશઃ કામપૂરકઃ॥ ૭॥
નિવાર્યામઙ્ગલાન્યાશુ  સ્મરણાદ્ગણનાયકઃ ।
કરોતિ મઙ્ગલાન્યેષ  તતો મઙ્ગલકારકઃ ॥ ૮॥
ઇન્દ્રાદીનાં તુ દેવાનાં વિવિધા નાયકાઃ ખલુ ।
ન નાયકો ગણેશસ્ય કોઽપ્યતોઽસૌ વિનાયકઃ॥ ૯॥
ઇતિ શ્રીવાસુદેવાનન્દસરસ્વતીવિરચિતં ગીતિપૂર્વં ગણપતિસ્તોત્રં સમ્પૂર્ણમ્ ।

